
Монголын сэтгүүл зүйн хөгжлийн 110 
жилийн түүхийг товчхон дурдвал:

1913 он Анхны тогтмол хэвлэл “Шинэ толь хэмээх бичиг” сонин гарав. 

1915 он “Шинэ толь хэмээх бичиг” (1913-1914) сонины үргэлжлэл гэж үзэж 

болох “Нийслэл хүрээний сонин бичиг” (1915-1920) сонин гарч эхлэв

1920 он “Монголын Үнэн” сонин үүсэв. 

1921 он Монголын мэдээллийн агентлаг-МОНТА буюу МОНЦАМЭ 

байгуулагдав

1934 он Монголын радио байгуулагдаж, радио сэтгүүл зүй үүсэв.

1935 он Баримтат кино, гэрэл зургийн сэтгүүл зүй үүсэв

1942 он Орон нутгийн анхны сонин үүсэв. Баян-Өлгий аймгийн “Өркендеу” 

сонин/”Дэвшил”/.

1960 он МУИС-д үндэсний сэтгүүлч боловсон хүчнийг бэлтгэж эхлэв

1967 он Монгол телевиз байгуулагдав

1970-аад он Монголын олон нийтийн мэдээллийн хэрэгсэл /ОНМХ/-ийн систем 

бүрэлдэн тогтсон үе.

1990 он Ардчилсан чөлөөт сэтгүүл зүй үүсэв.

1996 он Интернэт-цахим сэтгүүл зүй үүсэв хэмээн тодорхойлж болно



Монголд олон нийтийн хэвлэл мэдээллийн систем бүрэлдэн

тогтож, сэтгүүл зүй үүсэж, төлөвшихөд дараах хүчин зүйлүүд

хамгийн их нөлөөлсөн хэмээн судлаачид үздэг. Үүнд:

❑ Хятад, Орос зэрэг гадаад орнуудын бодлогыг сурталчилсан сонин сэтгүүлүүд 

Монголд нэвтэрч байсан нь тэдний жишгийг дагах сэдлийг тухайн үеийн 

Монголын сэхээтнүүдэд төрүүлсэн.

❑ Улмаар үндэсний хэмжээнд мэдээлэл түгээх шаардлага бий болсноор “Шинэ толь 

хэмээх бичиг”, “Нийслэл хүрээний сонин бичиг” зэрэг анхны тогтмол хэвлэлүүд 

үүссэн.

❑ Ардын хувьсгалын ололт амжилт нь мэдээллийн агентлаг, тогтмол хэвлэл үүсэж, 

хөгжиж, төлөвших таатай хөрс суурь болсон.

❑ Олон улстай мэдээлэл солилцох шаардлага зүй ёсоор тавигдсан.

❑ 1930-аад оноос тухайн үеийн тар засгаас ХМХ-ийн хөгжлийг дэмжсэн.

❑ Гадаад болон дотоодод энэ салбарт шаардлагатай боловсон хүчнийг эрчимтэй 

бэлтгэсэн.

❑ Ардчилсан хувьсгал, 1992 оны шинэ Үндсэн хуулийн өөрчлөлтөөр хувь хүний 

үзэл бодлоо хэлэх эрх чөлөө баталгаажиж, чөлөөт хэвлэл мэдээлэл хөгжих таатай 

орчин бүрэлдсэн.

❑ Дэлхийн сэтгүүл зүй, хэвлэл мэдээллийн хөгжлийн шинэ чиг хандлага, давалгаа 

нөлөөлсөн зэрэг багтана.



Монгол дахь хэвлэл мэдээллийн орчин 
ба өнөөдрийн байдал

Дэлхийн хэвлэлийн эрх чөлөөний өдрийг тохиолдуулан

“Хил хязгааргүй сэтгүүлчид” байгууллагаас 180 улс

орны хамруулсан хэвлэлийн эрх чөлөөний индексийг

жил бүр танилцуулдаг

Монголын хэвлэлийн хүрээлэнгийн тайлангаас харахад манай улсад

2020 оны байдлаар нийт 513 мэдээллийн хэрэгсэл ажиллаж байна.

Үүнд сонин, сэтгүүл, радио, телевиз, мэдээллийн цахим хуудсууд

багтаж байна.

Монгол Улсын хэвлэлийн эрх чөлөөний индекс



МОНГОЛЫН СЭТГҮҮЛЧИД ГАМШГИЙН НӨХЦӨЛД АЖИЛЛАЖ 
ИРСЭН ТҮҮХ, СУРГАМЖ

Монголд хамгийн өргөн тохиодог бодит

гамшиг бол зудын эрсдэл. Өнгөрсөн 20

дугаар зуунаас хойших зудын эрсдлийн

түүхийг харахад 1944 он (9.2 сая мал), 1956

он (2.2 сая мал), 1968 (4.4 сая мал) бичин

жилүүдэд мал хорогдож байжээ.

1990-2002 оны хооронд мөн монгол орныг

нийтэд нь хамарсан зуд жил дараалан болж,

2002 оны өвөл зудын нөхцөл байдалтай

танилцаж авсан НҮБ-ын ажилтнууд болон УИХ-

ын гишүүн Ш.Отгонбилэг, хэвлэл мэдээллийн

байгууллагын ажилтнуудын сууж явсан Ми-8

нисдэг тэрэг осолдож олон хүний амь нас

эрсдсэн эмгэнэлт явдал гарч байв.

Ковидын үеийн нөхцөл байдал манай хэвлэл мэдээллийн байгууллагууд, сэтгүүлчдийн

нийгмийг хамарсан гамшгийн үед ажиллах чадавхийг тодорхой түвшинд нэмэгдүүлсэн гэж

үзэж байна. Тухайн цаг үед эрүүл мэнд, онцгой байдлын байгууллагааас өдөр бүр тодорхой

цагуудад мэдээлэл өгч, түүнийг хэвлэл мэдээллийнхэн шуурхай, хүртээмжтэй дамжуулан

мэдээлж байсан нь цар тахлын тархалтыг нэмэгдүүлэхгүй байхад нөлөөлсөн төдийгүй тэр

хэрээр эрсдлийг бууруулах, олон нийтийг ухамсартай харилцаанд оролцоход томоохон

хөшүүрэг болсон.

Сэлэнгэ аймгийн Мандал суманд Хонин

нуга хэмээх газар 2007 оны зугадугаар

сарын 14-ний өдөр гарсан ой

хээрийн түймрийг унтраахаар Хилийн

цэргийн ХЦ-8220 дугаартай Ми-8

нисдэг тэргээр Онцгой байдлын

ерөнхий газрын 15 шүхэрчин- гал

сөнөөгч, онгоцны экипажийн 4, нийт 19

хүний бүрэлдэхүүнтэй хөдөлжээ.

Улсын хэмжээнд 2023 оны 4 дүгээр сарын

10-ны өдрийн байдлаар Булган, Дорнод,

Сүхбаатар, Сэлэнгэ, Төв, Хөвсгөл, Баян-

Өлгий, Увс зэрэг найман аймгийн 17 суманд

23 удаагийн хээрийн гал түймэр бүртгэгдээд

байна



Цаашид Монгол Улсад ган, зуд, үер ус, газар хөдлөлт, түймэр, халдварт

өвчний эрсдэл жилээс жилд нэмэгдэх эрсдэл байгаа тухай мэргэжлийн

байгууллагуудын судалгаа бий. Ялангуяа Монголын хүн амын тал хувь нь

амьдардаг Улаанбаатар хотын орчимд газар хөдлөлтийн давтамж нэмэгдэж

байгаа судалгааг Япон зэрэг оронтой хамтран хийснийг ОБЕГ, ШУА-иас

мэдээлж, сэрэмжлүүлсээр байгаа билээ. Үүнтэй холбогдуулан газар

хөдлөлтийн үед авах арга хэмжээний талаарх дадлага сургалтыг сүүлийн

жилүүдэд үе шаттайгаар зохион байгуулж ирсэн. Манай хэвлэл

мэдээллийн байгууллагууд ч энэ талаар мэдээлж, сэрэмжлүүлж байгаа

билээ. Яг ийм цаг үед өнөөдрийн бидний оролцож буй онцгой нөхцөл

байдлыг мэдээлэх, гамшгийн эрсдлийг бууруулах зорилгоор мэдээлэлд

суурилсан сурталчилгаа явуулах арга ажиллагаанд суралцах, гамшгийн

эрсдлийн талаарх мэдлэг мэдээллээ дээшлүүлэх сургалт онцгой ач

холбогдолтой, цаг үеэ олсон арга хэмжээ болж байна. Энэхүү үндэсний

семинар Монголын сэтгүүлчдийн гамшгийн үед ажиллах чадавхийг улам

дээшлүүлэхэд тодорхой түлхэц өгнө гэж итгэж байна.



АНХААРАЛ ТАВЬСАН ТА БҮХЭНДЭЭ 
БАЯРЛАЛАА

